
ᓄᓇᕗᒻᒥ ᑭᖑᒃᓯᐅᖅᑏᑦ ᐊᑭᓖᑎᑕᐅᕙᓐᓂᖏᑦ ᐃᖃᓗᓕᕆᔨᕐᔪᐊᒃᑯᓐᓄᑦ 
ᐱᓇᓱᐊᕐᕕᖃᕐᓂᖏᓐᓄᑦᑎ ᑭᖑᔅᓯᐅᖃᑕᕐᓂᕐᒥᒃ ᑕᕆᐅᕐᒥ ᐃᒪᕐᓂ ᑲᓇᖕᓇᖓᓂ ᐊᒻᒪᓗ 
ᐱᖓᖕᓇᖅᐸᓯᖓᑕ ᐊᕕᒃᑐᖅᓯᒪᓂᖏᓐᓂ 
 
ᐃᓱᒪᓘᑕᐅᓂᖅ 

  
ᑖᒃᑯᓂᖓ ᑐᑭᓯᑎᑦᑎᒋᐊᕈᑎᓂᒃ ᑎᑎᕋᖅᓯᒪᔪᒍᑦ ᐱᔾᔪᑎᖃᕐᓂᖅ ᓄᑖᓂᒃ ᑐᓴᖅᑎᑦᑎᔪᒪᓂᖅ 
ᖃᓄᐃᓕᖓᓕᕐᓂᖏᓐᓂᒃ ᑕᐃᒃᑯᐊ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌ ᐆᒃᑐᕈᑎᖏᓐ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑕᐅᖁᔭᖏᓐᓂᒃ ᐊᑭᓖᑎᑕᐅᕙᓐᓂᖏᓐᓂᒃ ᑲᑐᔾᔨᖃᑎᒌᑦ 
ᑕᐃᒃᑯᓄᖓ ᐃᖃᓗᓕᕆᔨᕐᔪᐊᒃᑯᓐᓄᑦ ᑭᖑᑦᓯᐅᖃᑕᕐᓂᖏᓐᓄᑦ ᑲᓇᖕᓇᖅᐸᓯᖓᓂ, 
ᐱᖓᖕᓇᖓᓂᓗ ᑕᕆᐅᕐᒥ ᐃᒪᐃᑦ ᐊᕕᒃᑐᖅᓯᒪᓂᖏᓐᓂ. ᐊᑖᓂ ᑕᒡᕙ ᖃᓄᖅ 
ᐱᕙᓪᓕᐊᓚᐅᕐᒪᖔᑕ ᐅᓂᒃᑳᖅᑕᐅᓯᒪᕗᑦ: 
 
ᕕᕗᐊᕆ 5, 2021  
ᑕᐃᒃᑯᐊ ᓄᓇᕗᒻᒥ−ᐃᖃᓗᓕᕆᓂᕐᒧᑦ−ᑲᑐᔾᔨᖃᑎᒌᑦ ᑐᓂᓯᓚᐅᔪᓄᑦ ᐆᒃᑐᕈᑎᖏᓐᓂᒃ ᑐᒃᓯᕋᖅᓱᑎᒃ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᓕᐅᕈᑕᐅᖁᔨᓪᓗᑎᒃ ᒪᑯᓂᖓ ᐱᔪᓂᒃ:  

• ᓄᖃᖅᑎᑦᑎᖁᔨᓂᖅ ᒪᓕᒐᖅᑎᒍᑦ ᑭᖑᒃᓯᐅᕐᕕᒋᕙᑦᑕᖏᓐᓂᒃ ᐊᑭᓖᑎᑕᐅᕙᓐᓂᖏᓐᓂᒃ 
ᑕᐅᕙᖓᑦ ᓄᓇᕗᑦ−ᐱᖓᓐᓇᖓᓂᒃ ᐊᐅᓚᑦᑎᕕᐅᓂᕐᒥᒃ ᑕᕆᐅᕐᒥ ᐃᒪᕐᒥ (WAZ−ᒥᒃ 
ᓇᐃᓈᖅᑕᐅᓪᓗᑎᒃ ᑕᐃᔭᐅᔪᓂ ᓄᓇᕗᒻᒥ ᓄᓇᑖᕐᕕᐅᕙᓐᓂᖓᓂ); 

• ᐊᑐᓕᖁᔭᓕᐅᖅᓱᑎᒃ ᑕᐅᕙᖓᑦ ᕿᑭᖅᑖᓘᑉ ᐃᑭᕋᓴᖓᓂ − ᕿᑭᖅᑖᓘᑉ ᐊᑯᑭᑦᑐᐃᓪᓗ 
ᐊᑯᓐᓂᖓᓂ ᑕᕆᐅᕐᒥ ᐊᐅᓚᑦᑎᕕᐅᕙᓐᓂᖓᓂᒃ, ᐊᑭᓖᑎᑕᐅᕙᓐᓂᖏᓐᓂᒃ 
ᐊᑭᓖᑎᑕᐅᖔᖃᑕᕈᒪᓪᓗᑎᒃ ᐱᓯᒪᓕᕌᖓᒥ ᑭᓯᐊᓂ ᐅᖁᒪᐃᓐᓂᓕᓐᓂ 50-ᑕᓐᓂᒃ ᐊᑐᓂ 
ᐊᑭᓕᖅᑕᐅᕙᓪᓗᑎᒃ, ᑕᐃᒪᐃᓐᓂᐊᓘᖏᑦᑐᑦ ᐊᑭᓖᖏᖔᕐᓗᑎᒃ (TAB−ᑲᑎᒪᔾᔪᑎᒃᓴᐃᑦ 
ᐅᖃᓕᒫᒐᖏᓐᓂ−−ᑲᑎᒪᔾᔪᑎᒃᓴᐃᑦ ᐅᖃᓕᒫᒐᖏᓐᓂ−9B−ᒥ).  

ᓄᓇᕗᑦ ᒐᕙᒪᐃᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓯᒪᓚᐅᖅᑐᑦ ᑎᑎᖃᓂᒃ 
ᐃᑲᔪᖅᓱᐃᓂᖏᓐᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐆᒃᑐᕈᑎᖏᓐᓂᒃ 
ᐃᓱᒪᓕᐅᕈᑕᐅᔭᖓᓐᓂᒃ.  

 
ᒫᔾᔨ 11, 2021 
ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᒃᓯᕋᐅᑎᖏᓐᓂᒃ 
ᑕᐃᒃᑯᓂᖓᓗ ᐃᑲᔪᖅᓱᐃᔾᔪᑎᓂᒃ ᑎᑎᖃᖏᓐᓂᒃ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᕿᑭᖅᑕᓂ 



ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐃᓱᒪᓕᐅᓕᓚᐅᖅᑐᑦ ᐃᒪᐃᓕᐅᓚᖓᓂᕐᒥᓂᒃ 1) 
ᐅᖓᕙᕆᐊᖅᑎᑦᑎᓗᑎᒃ ᑲᒪᒋᔭᐅᓂᖏᓐᓂᒃ ᑕᐃᑯᖓ ᔪᓐᒥ ᑲᑎᒪᓂᕆᓂᐊᖅᑕᖏᓐᓄ ᐊᒻᒪᓗ (2) 
ᑲᑎᒪᔨᑦ ᐊᐱᕆᓗᑎᒃ ᐃᖃᓗᓕᕆᔨᕐᔪᐊᒃᑯᓐᓄᑦ ᑭᐅᔭᐅᖁᔨᓗᑎᒃ ᑕᐃᒃᑯᓂᖓ ᑐᒃᓯᕋᐅᑕᐅᓯᒪᔪᑦ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᒫᓂ ᒪᐃ 
7, 2021-ᖑᓕᖅᐸᑦ.  
 
ᒫᔾᔨ 24, 2021 
ᐃᖃᓗᓕᕆᔨᕐᔪᐊᒃᑯᑦ ᖃᐅᔨᑎᑦᑎᔾᔪᑎᒃᓴᓂᒃ ᑐᓂᓯᓚᐅᖅᑐᑦ ᑕᐃᒃᑯᐊ ᐊᖏᕈᑕᐅᓂᖏᓐᓂᒃ 
ᐊᑭᓖᑎᑕᐅᕙᓐᓂᖏᑦ ᒪᓕᖔᕐᓂᐊᓕᕐᓂᖅ ᑭᖑᒃᓯᐅᕐᕕᐅᕙᓂᖏᓐᓂᒃ ᑕᐅᕙᖓᑦ  ᕿᑭᖅᑖᓘᑉ 
ᐃᑭᕋᓴᖓᓂ ᐅᖁᒪᐃᓂᓕᖕᓂᒃ 50−ᑕᓐᓂᒃ ᑭᖑᒃᓯᒪᓕᕌᖓᒥᒃ ᑭᓯᐊᓂ ᑕᒪᐃᓐᓂᐊᓗᒃ 
ᐊᑭᓖᕙᒎᓐᓃᕐᓗᑎᒃ, ᑕᐃᒪᑦ ᐋᖀᓗᑕᐅᓂᐊᕐᒪᑕ ᐃᓚᖓᓂ ᐃᓱᒪᓘᑕᐅᔪᓂᒃ ᓴᕿᑎᑕᐅᓯᒪᔪᓂᒃ 
ᑕᐃᒃᑯᓄᖓ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ (TAB−ᑲᑎᒪᔾᔪᑎᒃᓴᐃᑦ 
ᐅᖃᓕᒫᒐᖏᓐᓂ−9D). 
 
ᐄᐳ 8, 2021 
ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᑦ ᑐᔪᐃᓚᐅᖅᑐᑦ ᐃᓱᒪᓕᐅᕈᑕᐅᓂᖏᓐᓂᒃ ᑎᑎᖃᓂᒃ 
ᐃᖃᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ (TAB−ᑲᑎᒪᔾᔪᑎᒃᓴᐃᑦ ᐅᖃᓕᒫᒐᖏᓐᓂ−9E) 
 
ᒪᐃ 5, 2021 
ᐃᖃᓗᓕᕆᔨᕐᔪᐊᒃᑯᑦ ᑭᐅᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ, ᐅᖃᐅᓯᖃᖅᓱᑎᒃ ᐃᓱᒪᒋᔭᖏᓐᓂᒃ, 
ᑕᐃᒃᑯᓂᖓᓗ ᐱᔾᔪᑎᖃᖅᑐᓂᒃ ᑲᒪᒋᔭᐅᔪᓐᓇᕐᓂᖏᓐᓂᒃ ᑮᓇᐅᔭᓕᐅᕈᑕᐅᕙᓐᓂᕐᒧᑦ 
ᑕᕆᐅᕐᒥᐅᑕᓂᒃ ᐱᓇᓱᐊᕈᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᓚᐃᓴᓐᓰᓕᕆᔪᓂᒃ, 
ᐃᓱᒪᓕᐅᕈᑕᐅᔪᓐᓇᓐᖏᓂᖏᓐᓂᒃ ᑲᑎᒪᔨᓄᑦ ᐊᐅᓚᑕᐅᔪᓐᓇᕐᓂᖅ, ᒪᓕᒡᓗᒋᑦ ᓄᓇᕗᒻᒥ 
ᓄᓇᑖᕈᑎᑦ ᐊᖏᕈᑎᑎᒍᑦ ᐃᓱᒪᓕᐅᕐᕕᐅᔪᓐᓇᕐᓂᖏᑦ ᐅᕝᕙᓗᓐᓃᑦ 
ᐅᖃᐅᔾᔨᒋᐊᖅᑎᐅᕝᕕᒋᔪᓐᓇᖅᑕᖏᓐᓂᒃ. ᐅᖃᕆᐊᓪᓚᓚᐅᕆᕗᑦ ᑖᒃᑯᐊ ᐃᖃᓗᓕᕆᔨᕐᔪᐊᒃᑯᑦ 
ᑭᐅᔪᓐᓇᕐᓂᐊᕈᑎᒃ ᑲᑎᒪᔨᓂᒃ ᑐᒃᓯᕋᐅᑎᖏᓐᓄᑦ, ᑲᑎᒪᔩ ᓯᕗᓪᓕᕐᒥᒎᖅ “ᐃᓕᑕᖅᓯᔭᕆᐊᖃᓲᖑᕗᑦ 
ᑭᓇᒃᑯᑐᐃᓐᓇᐃᑦ ᐊᐅᓚᑦᑎᔨᒋᔭᐅᓂᖏᓐᓂᒃ ᐱᓕᕆᖃᑎᒋᔪᒪᓂᐊᖅᑕᖏᓐᓂᒃ, ᐊᒻᒪᓗ 
ᐅᓂᒃᑳᖃᑕᖁᔭᐅᓪᓗᑎᒃ ᓱᓇᒥᒃ ᐱᔾᔪᑎᖃᕐᒪᖔᑕ ᑕᐃᒫᒃ ᐃᖃᓗᓕᕆᔨᕐᔪᐊᒃᑯᑦ 
ᑭᐅᔪᓐᓇᑦᑎᐊᖃᑕᕐᓂᐊᕐᒪᑕ.” (TAB−ᑲᑎᒪᔾᔪᑎᒃᓴᐃᑦ ᐅᖃᓕᒫᒐᖏᓐᓂ−9F) 
 
ᒪᐃ 20, 2021 
ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᑦ ᑭᐅᓚᐅᖅᑐᑦ ᑕᐃᒃᑯᓄᖓ ᐃᖃᓗᓕᕆᔨᕐᔪᐊᒃᑯᓐᓄᑦ ᑕᒫᓂ 
ᒪᐃ 5, 2021−ᒥ, ᑎᑎᖃᑎᒍᑦ ᐅᖃᐅᓯᖃᖅᓱᑎᒃ ᑲᑎᒪᔨᑦ ᓇᖕᒥᓂᖅ ᑐᑭᓕᐅᓛᕐᓂᖏᓐᓂᒃ 
ᐊᐅᓚᑦᑎᔨᐅᕕᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᑮᓇᐅᔭᓕᐅᕈᑕᐅᕙᒃᑐᓂ ᑕᕆᐅᕐᒥᐅᑕᓂᒃ 
ᐱᓇᓱᐊᕈᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᓚᐃᓴᓐᓰᓕᕆᓂᕐᒥᒃ ᐊᑭᓖᑎᑕᐅᕙᓐᓂᖏᓐᓂᒃ ᑕᒫᓂ ᓄᓇᕗᒻᒥ 
ᐃᓄᓐᓄᑦ ᓄᓇᑖᕐᕕᐅᓯᒪᓂᖓᓂ. ᑲᔪᓯᓂᖓᓂ ᑕᒪᓐᓇ, ᑲᑎᒪᔨᑦ ᐃᖃᓇᐃᔭᖅᑎᖏᑦ ᐱᔫᒥᓴᐃᓚᐅᖅᑐᑦ  
ᐃᖃᓗᓕᕆᔨᕐᔪᐊᒃᑯᓐᓄᑦ ᑭᐅᔭᐅᖁᔨᓂᖅ ᐱᔾᔪᑎᖃᓪᓗᑐᖅᑐᓂᒃ ᑕᐃᒃᑯᓂᖓ ᐃᓱᒪᓘᑕᐅᓂᖏᓐᓂᒃ 
ᓴᕿᑎᑕᐅᓯᒪᔪᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᑐᒃᓯᕋᐅᑕᐅᓂᖏᓐᓂᒃ, ᑕᒫᓂ  
ᔪᓚᐃ 23, 2021−ᖑᓕᖅᐸᑦ, ᑕᐃᒪᐃᓕᖓᒍᑎᒃ ᑲᑎᒪᔩᑦ ᕿᒥᕐᕈᐊᕈᓐᓇᕐᓂᐊᕐᒪᑕ NFA−ᑯᑦ 
ᑲᔾᑐᔨᖃᑎᒌᖏᓐᓂᒃ ᑐᒃᓯᕋᐅᑎᒋᔭᐅᔪᓂᒃ − ᑐᑭᓕᐅᕐᓂᕈᑎᒃ 
ᐊᐅᓚᑦᑎᔨᐅᕝᕕᖃᕐᓂᖏᓐᓂᒃ−ᑕᐃᑲᓂ ᑲᑎᒪᓕᕈᑎᒃ ᑲᒪᒋᔭᐅᓗᑎᒃ ᓯᑎᐱᕆ 2021-ᒥ, ᑲᑎᒪᔩᑦ 



ᑲᑎᒪᓂᕇᓐᓇᓲᕆᔭᖓᓂᒃ ᑲᑎᒪᓕᕈᑎᒃ. NFA−ᑯᑦ ᑲᑐᔾᔨᖃᑎᒌᖏᑦ ᐊᔾᔨᖏᓐᓂᒃ ᑎᑎᖃᓂᒃ 
ᑐᔪᖅᑕᐅᓚᐅᖅᑐᑦ ᑎᑎᕋᖅᑕᖏᓐᓂᒃ ᐃᖃᓗᓕᕆᔨᕐᔪᐊᒃᑯᓐᓄᑦ (TAB−ᑲᑎᒪᔾᔪᑎᒃᓴᐃᑦ 
ᐅᖃᓕᒫᒐᖏᓐᓂ−9G−ᒥ). ᐃᖃᓗᓕᕆᔨᕐᔪᐊᒃᑯᑦ ᓱᓕ ᑭᐅᓚᐅᓐᖏᑦᑐᑦ ᑲᑎᒪᔨᓄᑦ ᒪᐃ 20, 2021-
ᒥᓂᒃ ᑎᑎᕋᓚᐅᖅᑕᖏᓐᓄᑦ. 
 
ᔪᓚᐃ 23, 2021  
ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᑎᑎᕋᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑭᐅᓪᓗᑎᒃ 
ᑕᐃᑯᓄᖓ ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖓᑕ ᑎᑎᕋᓚᐅᖅᑕᖏᓐᓄᑦ to 
ᐃᖃᓗᓕᕆᔨᕐᔪᐊᒃᑯᓐᓄᑦ ᑕᒫᓂ ᒪᐃ 20, 2021−ᒥ. ᑕᐃᒃᑯᐊ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ ᐅᖃᓚᐅᖅᑐᑦ ᓈᒻᒪᒋᖏᓂᕐᒥᓂᒃ ᑭᐅᔾᔪᑎᒋᓯᒪᔭᖏᓐᓂᒃ ᐃᖃᓗᓕᕆᔨᕐᔪᐊᒃᑯᑦ 
ᐊᑭᓖᑎᑕᐅᕙᓐᓂᖏᓐᓄᑦ ᐃᓱᒪᓘᑎᒋᔭᖏᓐᓄᑦ ᐊᒻᒪᓗ ᖁᔭᓕᓪᓗᑎᒃ ᐆᒪᔪᓕᕆᔨᕐᔪᐊᒃᑯᑦ 
ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ ᓇᖕᒥᓂᖅ ᑐᑭᓕᐅᖅᑎᐅᔪᓐᓇᕐᓂᖏᓐᓂᒃ 
ᐊᐅᓚᑦᑎᔨᐅᕕᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᓴᕿᑎᑕᐅᓯᒪᔪᓄᑦ ᑕᐃᒃᑯᓄᖓ  
ᐃᖃᓗᓕᕆᔨᕐᔪᐊᒃᑯᓄᑦ ᑕᒫᓂ ᒪᐃ 15, 2021. (TAB−ᑲᑎᒪᔾᔪᑎᒃᓴᐃᑦ ᐅᖃᓕᒫᒐᖏᓐᓂ−9H). 
 
ᑎᑎᕋᖅᑕᖏᑦ ᐆᒪ: ᑕᓂᔅ ᐃᓐᑏᓗ, ᑐᑭᒧᐊᒃᑎᑦᓯᔨᖓᑦ ᐆᒪᔪᓕᕆᓂᕐᒧᑦ, ᐆᒪᔪᓕᕆᔨᕐᔪᐊᒃᑯᓐᓂ 
ᕿᒥᕐᕈᐊᖅᓯᒪᔭᖏᑦ ᐆᒪ: ᑲᐃᓪ ᕆᑦᓯ, ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐆᒪᔪᓕᕆᔨᖓᑦ, 
ᐆᒪᔪᓕᕆᔨᕐᔪᐊᒃᑯᓐᓂ 
ᐅᓪᓗᖓᓂ: ᐋᒐᓯᖑ 13, 2021 
 
 


